
Lo novèl sit FELCO es dubèrt - http://www.felco-creo.org/
La FELCO a Rodés – Debat public – tenguda estand
 
Bonjorn a totes. 
D’en primièr, avèm lo plaser de vos assabentar de la mesa en plaça progressiva del sit tot nòu de la FELCO, http://www.felco-creo.org/, gràcias al trabalh d’Eva Seguier que mercejam aquí. 
L’arquitectura del sit se farguèt a l’escasença de l’AG de març a Tolosa. Pòt encara èsser melhorada, e per aquò vòstras suggestions son benvengudas.
L’adreiça del sit ancian es totjorn activa, http://creo-mp.totenoc.org/felco.html, e aqueste sit conten totes los arquius. Voldriái aquí mercejar J.Miquèu. Espinassa e Xavièr Malby que permetèron a la FELCO d’aver una visibilitat sus la tela internet. Mercés tanben al CREO Miègjorn-Pirenèus que nos alberguèt. Mercés a Joan Miquèu de contunhar de seguir la mesa en linha de l’informacion. 
Lo sit nòu s’enriquirà de totas las informacions que me voldretz plan mandar; Per me facilitar lo trabalh, vos demandarai :
- un títol atractiu, cort e clar (en word o open ofici)
- un tèxt de presentacion (meteis format)
- se volètz, un o dos fichièrs complemetaris en word o pdf
- s’es possible, un imatge que servirà per visualizar l’informacion sul sit. 
 
La FELCO a Rodés
Debat public “Escòla e occitan” lo 23/07 a 11 oras, espaci castanhada
Vos esperam nombroses, aquest an encara, a l’Estivada ; Après las menaças de l’an passat contra aquel festenal sens parièr, avèm besonh de i mostrar nòstre estacament. Lo programa es sus http://www.estivada-rodez.com/accueil.php 
Après discussion a l’AG de Tolosa, nos a semblat mai judiciós, aquest an, de tenir un debat public puslèu que de demorar entre nosautres. En mai d’aquò, aquela causida nos permet d’èsser presents dins la programacion oficiala de l’Estivada.
Çò que podètz faire : 
- convidar a l’entorn de vos elegits, jornalistas, collègas sindicalistas... a aquel debat.
- de segur, venir al debat amb, s’es possible, d’informacions precisas sus l’ensenhament de l’òc dins vòstre parçan, per noirir lo debat
Donc, pas d’AG FELCO, aquest  an (decision Tolosa). Per contra, avèm besonh de bonas volontats per tenir l’estand. 
Vos pregam de remplir lo calendièr pagina seguenta. 
 
Quel est ce charabia ? Un film de Michel Lafon.
Rodés, 22 de julhet, 11 oras, Mission despartamentala
L’école française et les langues régionales ? Sans ressusciter la controverse, ce film de témoignages réunis en Aveyron repose la question linguistique dans l’école publique du XXe siècle. 
Estanquet F.E.L.C.O.Estivada de Rodés
del 22 al 25 de julh de 2009
Se pòt emplenar los traucs o venir en ajuda dels que son ja marcats. Responsa de mandar a mjvb@wanadoo.fr

